
 «Жауқазын» балабақшасының  
ІІ кіші тобының тәрбиешісі, 
Маңғыстау облысы, Қарақия ауданы,
Жетібай кенті




Көктем

Білім беру саласы: Таным. Қатынас.
Бөлімі: Экология негіздері
Мақсаты:
а) Балаларға көктемгі табиғат құбылыстары мен ерекшеліктері туралы түсінік беру, жыл мезгілдері туралы білімдерін кеңейту;
ә) Балалардың ойлау, есте сақтау қабілеттерін дамыту, табиғатқа деген сезімдерін қалыптастыру;
б) Балаларды табиғаттағы әсемдікті бақылауға дағдыландыру арқылы эстетикалық тәрбие беру, адамгершілік қарым-қатынасқа баулу. 
Көрнекіліктер слайд, көктем суреттері, үнтаспа, хат, ойынға қажет құс суреттері.
[bookmark: _GoBack]Билингвальды компонент: Көктем – весна, құс – птица.

	Оқу іс – әрекетінің кезеңдері
	Педагогтің іс-әрекеті
	Балалардың іс – әрекеті

	
Мотивациялық-
қозғаушылық

	- Балалар, бүгін ерекше күн. Біздің оқу іс-әрекетімізге қатысу үшін қонақтар келіп отыр, қонақтармен сәлемдесейік. 

 «Шаттық шеңбер» 
Сәлем деймін күнге мен, 
Сәлем деймін сендерге, 
Сәлем деймін апайға, 
Қонақтарға, құстарға. 
Құрлықты қараса,
Жануарлар бар аса.
Қоянда зәре қалмайды,
Қу түлкіге жоласа.
Суда да тіршілік бар еді, 
Аққу көлдің сәні еді.
Балық судың астында
Бақа құрлықтан дәмелі.

- Балалар, біз өткен оқу қызметімізде қандай тақырыппен танысып едік?
	Балалар қонақтармен сәлемдеседі. 








Балалар қайталайды.






- Суды жақсы көретіндер.

	Ұйымдастырушылық – ізденістік
	Білімді өзектендіру. 
Слайд көрсету:
Көктем мезгілінің табиғат құбылысының дыбыстары: 
аққан су, жел, құстың дыбыстарын тыңдайды. 

- Балалар, бұл ненің дыбыстары? 


- Иә, балалар, бұл табиғат құбылыстарының дыбыстары. 
Енді балалар мен сендерге жұмбақ жасырайын.
Ақ қар еріп, су көбейіп,
Сай саладан ағады.
Бүршік шашып,
Жапырақ ашып.
Гүл бәйшешек басады.
Мал маңырап, төл жамырап,
Жайлау малға толады.
Айтыңдаршы бөбектерім
Бұл қай кезде болады?

Демек, біздің бүгінгі ашық ұйымдастырылған іс-әрекетіміз жылдың қай мезгілі туралы болмақ? 
- Көктем. (балалар тақырыпты өздері ашады) 
Жаңа тақырып: 
- Балалар,көктемде күн шуағын шашады,қар ериді,жерге жасыл шөптер шығады,түрлі гүлдер өседі, ағаштар бүршік жарады, бұтақтарға жапырақтар шығады,ағаштар жасыл желекке оранады,құстар жылы жаққа ұшып келеді, құстар ұя салады және жұмыртқалайды, адамдар жеңіл киінеді. Көктем тамаша жыл мезгілі. 
(бейнелер слайдтан көрсетіледі)  

Билингвальды компонент: 
Көктем-весна, құс-птица 

Ойын:
Үй құстары мен дала құстарын өз орындарына орналастыр.

Тосын сәт: Қарлығаш ұшып келеді. 
-Сәлеметсіңдер ме, балалар!
Мен-қарлығашпын! Осында ұшып келдім, мұнда көктем келіпті. Біз,барлық құстар сендерге,жылы жаққа ұшып келдік. Осында ұя саламыз. Балалар, сендер біз туралы қандай тақпақ білесіңдер? 















Қарлығаш:
-Жарайсыңдар, балалар!
-Балалар, сендер құстар туралы тыйым сөздер білесіңдер ме?





-Қане, балалар, бойымызды сергітіп алайық!

Сергіту сәті: 
Күндей болып күлеміз, 
Гүлдей болып өсеміз. 
Құстар болып ұшамыз, 
Көбелектей қонамыз. 

Педагог:
-Балалар, көктем жаршысы - Қарлығаш әлемге көктемнің келгенін хабарлап жүр. Біз оған көктемнің суреттерін жинап, қоржынына салып берейік.

Қарлығаш:
-Рахмет, сендерге балалар!  Сендер тақпақты, тыйым сқздерді өте жақсы біледі екенсіңдер. Сол үшін мен сендерге сыйлық таратып беремін!

Қарлығаш:
-Балалар, біз әлі ұя салып үлгермей жатырмыз. Сол үшін менің кетуім қажет. Сау болыңдар!
	




-Аққан судың! 
-Желдің! 
-Құстың! 
 









-Көктем











Балалар ынта қойып тыңдайды.

Қайталайды

Балалар ойынға белсене қатысады.

Амандасады.

-Келді көктем жағаға, 
Келді сұлу шағала. 
Аспандағы ақ құстар, 
Ауылымды арала. 

Көктем, көктем, көктемде, 
Құстар келіп жеткенде. 
Қуанып бір қаламыз. 
Әнмен қарсы аламыз. 

Көктем қандай көңілді, 
Көктен жаңбыр төгілді. 
Мөлдір аспан ашылып, 
Күннің көзі көрінді. 

Көктем келді, құс келді
Күн ұзын, түн қысқа енді.
Келді келді су ақты,
Күннің көзі шуақты.



-Аққуды атпа, досыңды сатпа.
-Құстың ұясын бұзба.
-Құстың жұмыртқасын жарма.








Балалар қимыл-қозғалыстар жасап қайталайды.



Суреттердің ішінен көктем бейнеленгендерін таңдап алады.

Балалар қуанады.

Қоштасады.


	
Рефлексиялық -түзетушілік
	Сұрақ - жауап әдісі арқылы оқу қызметінде алған білімдері қорытындылады.
	Сұрақтарға жауап береді. Бір-бірінің жауаптарын тыңдайды.



Күтілетін нәтиже:
Орындайды: көктем ерекшеліктерін, құстардың мекендерін анықтауға арналған тапсырманы; 
Түсінеді: көктем мезгілінде болатын табиғат құбылыстары туралы мәліметті;
Қолданады: сұрақтарға толық жауап бере алу және өз ойларын жеткізе алу, яғни коммуникативтік және алған ақпаратты талдай білу дағдыларын.

